Повик за користење на бесплатни  курсеви наменети за децата од семејства со социјален ризик, односно деца од семејства корисници на социјална и постојана парична помош, деца приматели на посебен додаток, деца приматели на детски додаток,  деца без родители и родителска грижа и лица кои до 18 години имале статус на деца без родители и родителска грижа на територија на Република Македонија
Министерство за труд и социјална политика ги повикува заинтересираните лица корисници на социјална парична помош, постојана парична помош, посебен додаток,  детски додаток, згрижувачи/старатели на деца без родители и родителска грижа, како и лица кои до 18 години имале статус на деца без родители и родителска грижа да се јават за користење на бесплатнитe  курсеви.
Oваа услуга може да ја користат деца од семејства корисници на социјална парична помош, постојана парична помош, детски додаток, деца корисници на посебен додаток, децата  без родители и родителска грижа, и тоа на возраст од 8  години до 18 години односно деца родени во периодот од 1999 година до 2009 година, како и лица над 18 години години кои до 18 годишна возраст имале статус на деца без родители и родителска грижа.
Услугата за бесплатни курсеви  за 2017 година опфаќа настава по англиски јазик, германски јазик, француски јазик, италијански јазик, албански јазик и шпански јазик како и настава за стекнување со компјутерски вештитни- офис автоматизација и основи на работа со компјутери. 
Секој од горенаведените курсеви ќе трае два месеци, со вкупен фонд на часови 32 часа, а на крајот на курсот секој учесник ќе добие сертификат за завршено ниво.
Целта на овој проект е да им помогнеме на определена  категорија на граѓани да добијат основни познавања на странски јазици и информатичка технологија и  да воспоставиме еднакви услови за правилен развој на сите млади. Со завршувањето на овие курсеви ќе се овозможи во иднина  овие лица да бидат поконкуретни на пазарот на трудот.
Потребни документи за користење на услугата:

За користење на бесплатните курсеви  потребно е да се поднесе барање до надлежниот Центар за социјална работа, според местото на живеење. Барањето го издава надлежниот Центар за социјална работа. 

Барањата ќе можат да се поднесуваат до 01.10.2017  година односно до пополнување на предвидениот број на корисници, во просториите на надлежните Центри за социјална работа .

Лицата кои ќе ја користат услугата ќе бидат информирани од страна на надлежниот Центар за социјална работа.  

